
Umiedemede
Nsiripuru ndi Eze odinala Ezaa nke Steeti Ebonyi nakwa ¢onodu ha n'oge ugbu a, bu nchocha gbadoro
ukwu n'ituchaputa akukoala na nsiripuru ndi Eze odinala n'ala Ezaa, iji choputa ma ¢ bu odidi ya
n'ikwalite omenala na odinala Ezaa n'oge gboo ¢ bu ka ¢ ka di n'oge ugbu a. N'ituchaputa isiokwu a, ndi
omee nchocha gara n'ime obodo Umuezeokoha 'kwunankeonweya' (Umuezegkoha autonomous
community) di na kansul ime obodo 'Ezza North' wee gbaa ajujuonu. Nchocha a, n'udi ya, bu nchocha aro
na akuko, (nchocha enweghi mgbako). Ndi njirimee nchocha a bu ndi okenye na ndi isi nchikwa obodo
(village heads) n'obodo Umuezeokoha, ndi e sitere n'usoro "simpul ramdom" wee horo. Ajuju nchocha
abuo gbaziri nchocha a: Kedu ka ndi Eze odinala n'ala Ezaa si arigoro n'okwa abumeze ha? Kedu gasi
usoro e si echekwaba odinala Ezaa n'agbaghury a n'Ezaa? Isi sekpu nti na nchoputa e nwetara bu na n'oge
ogbaraohuru a, e nweela usoro eze odinaala gbara mkpi n'ala Ezaa: usoro Eze odinala okpu na usoro Eze
odinala ogbaraohuru. Usoro Eze ¢dinala okpu bu nke ka na-ahu maka omenala odinaala Ezaa ebe usoro
Eze odinala ogbaraohury ka ndi ndorondoro ochichi jiri nke a kwara ngwa oru. Nchocha a ga-enye ndi
ndorondoro ochichi, ndi Eze ¢dinala Ezaa nakwa ymu amaala Igbo n'izugbe ohere imata akukoala ha,
nsiripuru ya na ka a ga-esi wee na-echekwaba ha. Nchocha a ga-enyere ndi ndorondoro ochichi na ndi
Eze odinala aka jhuta mperi ha na-eri, ebe mmiri si baa n'opi ugboguru na ka a ga-esi wee kwaa nwaanyi
ukwu wara.
Okpurukpu okwu: nsiripury, eze, Ezaa, odinala na ogbaraohuru

Ntoala

Nsogbu ndi Igbo ebeghikwa n'asusu ha na ka ha si eleda ya anya; o dikwa banye na ka ha si echekwa
omenala na odinala ha. Qtuty yumu amaala Igbo amaghi aka nri na dké ekpe ha ma e kwube okwu gbasara
omenala na ¢odinala Igbo. Mmadu ole na ndi ntorobia anyi tumadi ndi okenye anyi tata nwere nghota n'ihe
gbasara ofufe a na-efe ndi Eze odinala ma ya foduzia inwe mmasi n'ikwanyere ndi Eze odinala ha ugwu
na nsopury ruuru ha? The na-ebuzi ndi mmadu isi tata buzi ndi kpatara ego oyibo na uzg a ga-esi na-eme
ka ndi ocha.

N'iji lebaa anya n'onodu a ka omee nchocha a bagidere n'inyonye anya n'akuku nsiripuru na akukoala ndi
Eze odinala Ezaa iji tuputa ntunye oke ha, mwulite na ikwalite omenala na ¢dinala ndi obodo
Umuezeokoha 'kwunankeonweya' (Umuezeokoha autonomous community) di na kansyl ime Obodo
"Ezza North" na ka o si metuta ala Igbo ndi 0zo.

Nsogbu Nchocha

Umu afo Igbo anaghi achgzi imata ihe gbasara ochichi odinala na ndi Eze odinala ha. Onye o bula n'uzo
okpukpere di iche iche sgoso wee chee na ochichi odinala na ndi eze na-achi ha bu usoro igo mmuo. Ndi
0z0 no na-achu s¢ ego wee chefuo usoro Eze odinala ha, ihe ndi a wee buru ihe na-eri ndi omee nchocha
umeju.

Oké Nchocha

Isi a huru kwaba okpu na nchocha a by itule nsiripuru na akukoala Eze odinala ndi Ezaa nke Steeti
Ebonyi.

O bu eziokwu na nchocha a dabeere n'omenala nakwa n'gdinala Igbo mana ebe nchocha a na-eleba anya
kpomkwem bu n'akukoala Eze odinala ndi Ezaa nke steeti Ebonyi.

Ajuju Nchocha
Ajuju Nchocha abuo gbaziri ory nchocha a:

Kedu ka ndi Eze odinala n'ala Ezaa si arigoro n'okwa abumeze ha?
Kedu gasi usoro e si echekwaba odinala Ezaa n'agbaghuru a n'Ezaa?

Uru Nchocha

Ihe ga-esi na nchocha a puta ga-egbo mkpa ndi a:

Umu akwukwo na ndi nkyzi ga-ahu ihe mbidoaka na njiatule n'oru nchocha ha.

O ga-enyere ndi ory ministri mmuta n'imaputa skiim ory, silabus na korikuly agumakwukwo.

O ga-enyere ndi ndorondoro ochichi na ndi Eze odinala aka jhuta mperi ha na-eri, ebe mmiri si baa n'opi
ugboguru na ka a ga-esi wee kwaa nwaanyi ukwu wara.

N'ikpeazy, oru nchocha a ga-enye aka n'ikwalite omenala na odinala Igbo n'izugbe.

Ntuleghi Agumagu
Ndi Omee nchocha tuleghariri agumagu n'isiokwu ndi a: atutu nkowa, atuty mmughari wee chikotazie
ntuleghari agumagu a.

Atutu Nkowa

Omenala na Qdinala Igbo.

Di ka o si ziputa n'akwukwo Ekwealor (2013:49) omenala bu ihe anyi na-eme, etu anyi si adi ndu, ihe
egwu anyi na-agba, omume na kwa agwa anyi na-akpa." Ogbalu (2007) n'aka nke ya kowakwara na
omenala na-eto eto nke putara na ¢ bughi ka ndi Igbo si eme omenala na mgbe ochie by ka ha si eme ya
n'oge ugbu a, mana ha niile ka bukwa otu omenala Igbo ahu. Hornby (2020) n'okowaokwu 'Oxford'
kowara omenala di ka odinala, nkwenye, ihe ngosi a na-ahy anya, usoro obibindu ndi, otu, obodo ma ¢ by
mba. N'udi a, ¢ hutara omenala di ka ihe ¢ ji mara otu ma ¢ bu mba. Nke a putara na ¢ bughi naani obodo
na-eme/enwe omenala, kama, otu, nzuko, ogbo, dgz na-enwekwu omenala e ji ama ha.

Ogwudile (2015) n'okwu ya gbasara omenala lebara anya n'ary na nsoala a na-ahuta n'gchichi obodo. O
kowara aru di ka ihe ¢ bula mmadu mere (ma ¢ bu na-eme) nke o mere megide ala, mmadu na ndi ichie.
Ahyhu diri ary bu onwuy, ebe a na-enwe ihe e nwere ike ime ka onye mere nsoala ka diri ndy. Site na
nkowa a, ¢ di mkpa ikwu ebe a na-ahy otutu omume ndi Igbo na-emeso eze ha, ma ¢ bughi ary, o bury
nsoala, mana, eleghi anya, ¢ buru na ha na-eme ya n'amaghi ama. Mana a ga-ejiri nwayoQ na-agbaziri ha
tupu ha agbasaa okpesi ka okuko

Qchichi Qdinala

N'okwu Udechukwu (2015), ¢ siri na ndi Igbo bi n'ala Najjiria ebighikwa naani ha; ha bikwa n'agbata
agburu ndi 9zo bu ndi a maara ama di ka Yoruba na Awusa. Mana di ka o siri tuputa, ¢ di ka ¢ bu eze nke
ndi Igbo kacha na ndi na-enweghi ugwu na nsopuru. Ajuju wee bury, kedu ihe na-ebute nke a? Ihe a wee
dabaa n'okwu a kpu n'onu a na-ekwu na-asi na Igbo enweghi eze. O bu ajuju di etu a ka Anedo (2015)
zara oge o kwuru na mmadu ma ¢ bu ihe e kere eke inara ofufe na nsopuru na-esite na ka onye ahu si
akwanyere onwe ya ugwu. Ma na oge ufody, agwo kwesiri ime ihe o ji buru agwo ka ymuaka ghara iji ya
kee nky maka na ofufe na nsopuru na-abu, aka nri kwoo aka ekpe, aka ekpe akwoo aka nri, maka na ugwu
na nsopuru diri onye o bula.

Na ka o si gbasata gchichi n'ala Igbo ka Umeodinka (2015) ebe o ziputara (Anyaele, 2003) kwuru na ndi
Igbo enweghi otu onye a na-anuru okwu; otu onye bu okwuchaa ¢ gwu. The okwu a putara bu na ka ndi
Igbo si achi onwe ha gbagojuru mmady anya. Q bu ya mere ufodu ji asi na ndi Igbo enweghi eze.
Umeodinka gara n'ihu katgo echiche di etu a n'ihi na ndi Igbo nwere eze na usoro abumeze, kama na o
nwere ike ma ya abula ka ndi 9zo si eme nke ha bu ka ndi Igbo si achi onwe ha. Qchichi odinala ndi Igbo
di ka Umeodinka si ziputa gunyere: ochichi eze Chi mere, ochichi ezi na ulg, ochichi umunna, ochichi
ogbe, na ochichi obodo na obodo. Di ka o si kwuo, ebe mmalite ochichi ndi Igbo bu n'ezi na ulo, gbagote
n'umuynna, n'ogbe wee gbagote n'obodo bu nke ndi na-emejuputa by ndi sitere n'ogbe di iche iche. Qchichi
ndi Chi mere eze bu ochichi ndi nwere isioma.

Atutu Mmughari

Atuty Mmughari nke omee nchocha tulere na nchocha ya bu Atuty 'Usoro Etnografi gbasara omenala' (the
ethnographic principle of culture). Okwu a bu Etnografi malitere site n'okwu Greek a na-akpo "ethos" nke
putara "ndi", "ot1" ma ¢ bu "obodo/mba" na "graphos" nke putara "edee m", "m dere".Usoro omumu
omenala a by usoro omumu na-esite n'usoro sayensi akowa ndi mmady, obodo ha, omenala ha, odinala na
ewumewu ha. E nwekwara ike ikowa ya di ka usoro a na-agbaso n'ikowa omenala ndi. QO na-ahyta
omenala di ka ihe omumu a ga-amy. Q bu site n'9mumu akparamagwa ndi mmadu n'otu ndi mejuputara
igwe ka e si amata omume igwe ma ¢ bu ohaneze n'izugbe.

Ihe kpaliri omumu usoro Etnografi bu ka ndi odee mgbe ochie si akowa ma na-eseka. N'oge ahu, Anthony
Kaldelia wee tunye aro ka "odyssey" wee buru akwukwo a ga-eji wee na-akowa mbido usoro Etnografi
ochie. Edith Hall sikwara agugo n'akwukwo ahu ¢ na-ekwu maka ya. O bu ka ¢ mechara ka nwa amadi a
na-akpo Gerhard Friedrich Muller biaziri weputa omumu usoro Etnografi nke onye ¢ bula kwenyere na ya
n'oge o sonyeere n'ihe omumu a kporo "Second Kamchatka Expedition n'agbata (1733 - 1743) di ka onye
okammuta n'ithe gbasara akukoala na omumu jiografi.

The omumu nchocha a e ji n'aka dabara nke oma n'usoro atuty etnografi n'ihe na ihe a na-eme nchocha na
ya bu maka omenala ndi na ndi nwe ya. Omenala Ezaa bu ebe nchocha a gbadoro ukwu kpomkwem.
Usoro sayensi atutu etnografi na-eji ihe ndi a, a kwara ngwaoru: ekerechi, nghota, nchoputa na omume
mgbaziri (ya bu naturalism, understanding, discovery and ethics respectively). Nchocha a, e ji n'aka ji
opekata mpe, abuo n'ime ha aru oru: nghota na omume mgbaziri. Nchocha a choro ighota ka ihe si wee
gbata kwuru n'ochichi obodo maka na ¢ di ka omume mgbaziri ndi Eze odinala na-ehizi mmiri; na-acho
ichoputa ihe na-emezi, ebe a si na ugbo abughi okpukpu ka ¢ na-ekpu mana ikpere aka ndi mmaduy na-
emetu na mmiri.

Udi Nchocha

Nchocha a e ji n'aka bu nchocha 'kwolitetiiv'; nchocha aro na akuko ma ¢ bu ya bu nchocha enweghi
mgbako di ka (Eze, 2022) siri ziputa ya. Nchocha aro na akuko bu udi nchocha a naghi eji akara (ngmba)
anata echiche ndi mmadu (ndi njirimee nchocha). A na-ejikari ajujuonu (interview), norolere (observation)
dgz., di ka ngwa nchocha.

Ebe Nchocha

Ebe a noro meputa nchocha a bu kpomkwem n'Umuezeokoha di n'okpuru ochichi ime obodo 'Ezza North'
nke steeti Ebonyi. Ezekuna bu onye muru Ezaa. Umu Ezekuna muru di iri na abyo nke mechara buru
agburu iri na abug e nwere n'ala Ezaa. N'ime umu iri na abug ndi ahu, ¢ bu 'Ezegkoha' mekarichara
okenye. Agburu sitere na ya ka a na-akpo 'Umuezegkoha'. Q bu ya mere ndi ome nchocha a ji wee gaa
n'isi mmiri ebe a ga-ajuputa ikwiikwii ihe turu ya kpom kpom n'isi.

Ezaa so n'agburu ka di okpu na steeti Ebonyi ya na n'ala Igbo gbaa gburugburu. O bu ya mekarichara
okenye n'agburu niile mejuputara 'umu Ekyma Enyi' nke e ji ndi Abakeleke mara n'ubochi taata. N'ime
Ezaa ahy, o bu Umuyezeokoha bu agbury mekarichara okenye n'ime agburu iri na abuo di n'ime ya. Q bu
ya mere ndi omee nchocha ji horo ya di ka ebe ihe ¢ na-achg ichoputa ga-aka mita mkpuru.

Ezaa nwere okpurugchichi ime obodo abuo e ji aha ha wee mara. Ha bu okpurugchichi ime obodo 'Ezza
North na South', mana ebe Umuezegokoha danyere bu na okpuruochichi ime obodo 'Ezza North ' maka na
0 di na mgbago ala Ezaa, bu ndi bu obinetiti steeti Ebonyi.

Ala Ezaa buy ala na-ami nri nke oma. Ihe e ji mara ya bu ikoputa ji, akpu, osikapa, ede, wee diri gawa. Ndi
Ezaa bu ndi a kacha mara n'azumahia na steeti Ebonyi. O bukwa ha bu ndi kacha akpu uzy na mpaghara
ahu na mgbe gboo. O bu ya mere ¢ ji nwee ebe a na-akpo 'Amuzy' na ya. Di ka o si buru agburu ochie

51



Ngozi Theresa Onuora (PhD), Ann Chinazo Onyekelu (PhD), Ethel Ebere Obiakor &Daniel Aliomo Alegu: NSIRIPURU EZE ODINALA EZAA NKE STEETI EBONY] NA
ONODU HA N'OGE UGBU A

n'Ebonyi, a na-asgpukwara ha n'ihe gbasara omenala na ¢odinala. N'oge nchocha a, onye bu onyeisi Eze
odinala n'Ebonyi bu Ezeogo Igboke Ewa (larala mmug). Onye bukwu onyeisi ndi Eze odinala n'ala Igbo
gbaa gburugburu bu Ezeogo Aloysius Mkpuma - ha abug bucha ndi Ezaa, nke na-egosi na Ezaa ejighi
omenala na odinaala ha egwu egwu.

Ndi Njirimee Nchocha

Ndi njirimee nchocha bu ndiisi ime obodo (village heads) na ndi okenye a na-akwanyere okwu ha ugwu
n'obodo Umuyezeokoha 'kwunankeonweya' di n'okpurugchichi ime obodo 'Ezza North' nke steeti Ebonyi.
Ngwa nchocha e ji meputa nchocha a bu ogbugba ajujuonu. Nke a bu kworo maka na nchocha a na-eme
bu nchocha aro na akuko.

O bughi ndj isi obodo na ndi okenye niile ng n'obodo Umuezeokoha 'kwunankeonweya' n'okpurugchichi
'Ezza North' ka a gbachara ajujuonu. Ndi a hooro na ndi isi na na ndi okenye bu mmadu ise na nke o bula.
Ya bu na ndi a gbara ajyjuonu di mmadu iri

Usoro nsere ha ji hoputa mmadu iri ndi a bu usoro nka 'simpul random'. Usoro nka 'simpul random'
dabara n'udi nchocha e ji n'aka n'ihi ihe Adeniyi, Onyekammiri na Tijani (2011) kwuru na a na-ejikari
usoro 'simpul random' eme nchocha mgbe e nwere naani obere amamihe n'ihe a na-acho imata n'oge a na-
eme nchocha. Maka ya ka onye ¢ bula so na ndi njirimee nchocha nwere ohere isonye na ndi a hoputara a
ga-agba ajyjuony.

Ndiisi na ufodu ndi okenye niile ng n'obodo Umuezeokoha 'kwunankeonweya", n'oge a na-eme nchocha a,
ka e kpokotara onu ha di mmadu iri iteghete na asato (98). N'ime ndi a, ndi omee nchocha hooro onye nke
iri ¢ bula di ka o siri hazie aha ha n'akwukwo ngwuchi.

O bu site na rekoda okwu di n'ekwenti ka omee nchocha jiri nakota Njiatule ya. Usoro nhazi njiatule a
gbasoro mee oru nchocha a bu usoro akuko nke nwa Bekee kporo "narrative technique." Usoro Nseka ya,
n'udi 0zo, yitekwara usoro nhazi n'isiokwu (thematic analysis) maka na ha dooro njiatule ha n'isiokwu
n'isiokwu.

N'ajujuonu a gbara ndi mmady, e nwere usoro ¢ gbasoro wee gbaa ya. Nke mbu bu na ¢ kwadoro
ajujuonu a gbara ha n'udi na o deturu ajuju niile ¢ gbara ha tupu oge ogbugba ajujuonu ahu nke a kporo
"structured interview" n'olu Bekee. The ha ji horo usoro a bu ka ajyju ndi a gbara buru ajyju ga-enyere ha
aka iza kpomkwem ajuju nchocha na-agbazi nchocha a iji choputa ihe e bu n'uche.

0Ozo kwa, di ka Agugu (2012) siri zipyta, o siri na e nwere usoro abuo di n'ajyju a na-agba n'ajyjuonu:
ogba mgbaghe (open-ended questions) na ogba mgbachi (close-ended questions). N'udi a, ndi omee
nchocha hooro ogba mgbaghe n'ihi na ¢ bu udi ahu ga-enye ndi a gbara ajujuonu ohere ikowatacha ihe ha
mara gbasara isiokwu a jury ha ajyju na ya. Ndi a gbara ajujuonu di iri n'onuogu.

Isiokwu ndi omee nchocha gbara ha ajujuonu na ya di ang. Isiokwu ang ahu na ozi ha natara site n'onu ndi
a gbara ajujuonu ka ndi omee nchocha haziri n'udi a na-esote.

Ajuju Nchocha:

(a) Kedu ka ndi Eze odinala n'ala Ezaa si arigoro n'okwa abumeze ha?

Ajujuonu ndi zara ajyju nchocha metutara isiokwu ato ndj a:

i. Ogurenya (okenye) Izizi n'ala Ezaa.

Ka o sila di, onu mmiri okwu e nwetara n'aka ndi a gbara ajujuonu gosiri na e nweghi onye izizi a mara
bu eze (pgurenya Ezaa), ma ¢ wepu Ezekuna n'onwe ya na ymu ya iri na abuo na-eso ya. Q by na ndu
Ezekuna n'onwe ka ogurenya Ezaa bidoro wee baa n'umu ya iri na abuo kpomkwen.

Di ka o si adikwa n'ezi na ulg o bula na n'otuty agbury, ¢ bu digkpara na-abu okenye di ka Olisa bi n'igwe
siri kwanyere ya ugwu. Mana n'ala Ezaa, ¢ buchaghi ka o si di. Di ka ndi a gbara ajyjuonu siri kowaa, e

nwere digkpara ma nwekwaa 'okenye ezumezu' izizi (the officially pronounced ogurenya) n'ala Ezaa.
Onye bu digkpara n'umu Ezekuna bu Ezeokoha ebe onye bu ggurenya bu Amana. Mana, di ka o sila di, ¢
bu ka ogurenya siri site n'aka digkpara gafee n'aka Amana by isi nsiripuru ogurenya (Eze odinala okpu)
Ezaa.

'Otu ubochi, n'etiti udummiri, mmiri zogidere chi na-akwado iji, e nweghi nri ¢ nyere ymyaka maka na
mmiri ekweghi onye o bula puo apu. Ezekuna n'onwe ya wee kpoo Ezeokoha bu digkpara gwa ya ka o
gaa gwute ji ka e sie mana Ezegkoha juru aju. Otu ihe ahu ka ¢ gwara Ezeoka (Umuezeoka) na Qghara
(Umuoghara) na ndi 0z¢ mana ha niile jury aju. Oge ahu ka Amana jiri kweta ibu mmiri gaa igwute ji ahy.
Oge ¢ sichara ji ahy, nna ha wee si Amana ka o kesaa ji ahu olé onuogu umunne ya di n'ihi na ¢ by
Amana bukarichara nwata. Oge o mechara nke a, nna ha gwakwara Ezeokoha na Ezeoka ka ha bia lee ma
Amana o kere ji ahu nke oma, ha wee lee ma kwee n'isi. Ezekuna wee si Amana ka ¢ hara nke ya tupu
Ezeokoha hara.

Oge ha hatachara ruo n'onye nke ikpeazy, nna ha wee si ha, "unu hury ka unu siri haa oke tata, ¢ bu ka
unu ga-esi na-aha ya na be m, ma ¢ bu m n'ithu ma ¢ bu m n'azu." Q bu etu a ka Amana siri wee buru
ogurenya mbu e kwury n'gha n'ala Ezaa. Ruo ma tata, a na-aty ya n'ilu n'ala Ezaa na-asi na”a na-awa anya
bu Amana na-abu o kechaa, ¢ hara”. O bukwa ihe a mere nna ya ji wee hu ya n'anya wee si ya biri n'ama
(obi) ya. Ihe a na-akpo ha tata by '"Amana ama efula' maka na ¢ bu ha bi n'Obi.

N'ubochi tata, Amana bu isi ochichi 'Ezza South' nke e ji Onueke mara. Q bukwa ebe ahy ka ¢ nwere
'Okpoku Ezekuna' na 'Nchionu Ezaa'. Mana ¢ di mkpa ikwu ebe a na ogurenya Amana jidere n'oge a na-
aha oke, o bughi n'ogbako ezumezu ma ¢ by na mpuga ala Ezaa.

ii. Usoro Qchichi Eze gdinala Umuezegkoha, Ezaa.

Na nchikota, omee nchocha natara n'aka ndi ¢ gbara ajyjuonu, ndi Ezaa, di ka agbataobi ha ndi Igbo ndi
0z9, dibu na mbu na-enwe Eze odinala mana ¢ bu n'ogbe n'ogbe. Di ka Ezekuna (mutara Ezaa) si nwee
umu iri na abyo nke mechara mejuputa agbury iri na abyo di n'Ezaa, ¢ bu etu a ka ndi Ezaa si wee na-
enwe Eze ¢dinala iri na abug na mgbe gboo. Agburu a ka a na-akpo "ama" n'Ezaa. O bu maka ya ka e ji
aty n'ilu na-asi "Ezaa ama iri na abuo". Q bu n'ama n'ama ahu ka a na-enwe eze.

N'aka nke 9z, ndi ochichi odinala Ezaa a na-abu ndi Mekarichara okenye na-an¢ di ka onyeisi ma na-
ekwukwa ihe na-eme. Onye ahu ga-emekarichara okenye ka a na-akpo "ogurenya Ezaa" (okenye Ezaa)
n'ihi na n'olu ndi Ezaa, "ogurenya" putara "okenye". Ndi 9zo na-eso ya na-ekwu ihe na-eme bu ndi
okenye 0zo sitere n'agburu iri na otu ndi 0z¢ nke a na-akpo "ndi ochi mkpuru" (y.b 'the staff holders' ndi ji
ofo Ezaa). O bu ikikere ahuy ha ji n'aka ka a na-akpo mkpuru). O bu ha na-anoko onu kwubie ihe ga-eme
na nke a ga-eme. Q bukwa onye mekarichara okenye n'etiti ndi ochi mkpuru a ga-abuzi ogurenya Ezaa.

Onye ahu bu ogurenya Ezaa anaghi agaghari agaghari; ¢ ga-anoro n'ulo a bia na-ajuta ya ese ihe a ga-eme.
Onye di etu ahu na-edebe onwe ya nso; okwu ¢ bula si ya n'ony na-adi nsQ, di ire nke na a ga na-
akwanyere, 0 buladi ume o kuru eku ugwu. Ya bu na o nweghi oge a na-abiako onu wee si na a na-echi
Eze odinala Ezaa.

iii. Usoro Nhoputa Eze ¢dinala Qkpu n'Umuezegkoha, Ezaa.

N'agbanyeghi na o nweghi oge a na-anoko onu wee si na a na-echi Eze odinala n'Ezaa, ka e si amata onye
mekarichara okenye n'ala Ezaa ahiaghi ahu ¢ bula. Di ka n'ime agburu iri na abuo di n'Ezaa, ¢ bu
Umuezeokoha bukarichara okenye. A bia n'umunna (umu nnaji, di ka e si akpo ya) a marala onye
mekariri okenye. A bia "n'onu ulo" (onu ulo bu umu nnaji abuo ma ¢ bu karia na-emebe ya). Ha makwa
ka ha si too onwe ha. Onu ulo abuo ma ¢ bu karia ka a kporo "enya uwhu". Enye uwhu ¢ bula ga-ama
onye tokarichara. N'Umuezeokoha, ha di Enya uwhu ise mejuputara ya: ymu orugbalagme, umu oke, umu

alumewa, ymuy awo na ymuy ometa. Etu ahu ka ha ga-esi marakwa ndi toro ibe ha maka na ¢ bu ndi torg na
nke mbu na-aga nzuko nke abug. O buzi ndi ogurenya n'Umuezeokoha ga-emezuzi ochi mkpuru Ezaa. The
ajujuonu a, a gbara na-akowa bu na ochichi odinala Ezaa bu ochichi ndi okenye ruo ma tata.

O bu bido n'oge ndi mbiarachiwa, ka e weputara usoro echimechi "chiifu" - chief. Chiifu abughi usoro
ochichi odinala Ezaa kama, ¢ bu ihe e ji ekwo ekworo; e ji echeta onye gbaara gha obodo mbo puru iche;
e ji ya egosi ndi nwere ego na mmaduy dgz. O bu etu ahu ka ndi niile chiri echichi chiifu si nwee otu jikoro
ha wee na-achikota onwe ha, wee si etu ahy weta usoro ochichi mgbamabuo (two parallel system of
rulership) n'ala Ezaa.

N'oge ochichi ndi nkiti (ma ¢ bu ochichi onye kwuo uche ya) batara n'ala Ebonyi, ¢ kewara ime obodo ndi
kwu na nke onwe ha (autonomous communities). Etu ahu ka e si nwee ndi Ezeogo na-achi obodo ndi di
iche iche. A kporo Ezeogo ndi a ndi ochichi odinala mana n'ikwu eziokwu, oru ndi Ezeogo a ka gbasata
ilekota ndi chiifu karia ndi ochi mkpury.

b. Ajuju Nchocha nke Abug

Kedu gasi usoro e si echekwaba Eze odinala Ezaa n'ogbaohuru n'Ezaa?

Site n'ony mmiri okwu ndi a gbara ajyjuony, ndi omee nchocha choputara na ochichi Eze odinala Ezaa di
uzo abuo: Eze odinala okpu na Eze ¢dinala gogbaraghuru. Di ka ha sikwa choputa, oru ha gbakwuru mkpi
mana o ka bukwa otu Alahaji ahu ka ha na-achury ehi.

Ndi Eze odinala okpu (ya bu ogurenya Ezaa na ndi ochi mkpuru) ka a na-ajuta ase; ha anaghi agaghari
agaghari. O by ha na-ekwu mgbe a ga-eji mee mmemme odinala di mmemme iri ji ohuru na ndi 0z9. Q bu
ha na-ekwu ihe a ga-eme oge mmadu kpara aru ma ¢ bu so9¢ nso ala n'obodo.

Ebe ndi Eze odinala ggbaraohury bu ndi na-ahu na mmepe na-abata n'obodo n'ihi na ha na ndi ochichi na-
aka anodebe nso. Q bukwa ha na-ahu na udo di n'obodo maka na ¢ bu ha na-ahgputa ndi ga na-ekpezi udo
n'obodo.

Nchikota Nchoputa

Na nchocha a, ndi omee nchocha bagidere n'ituchaputa akukoala na nsiripuru Eze odinala Umuyezeokoha,
Ezaa di na steeti Ebonyi. Umuezeokoha, Ezaa di na okpuru ochichi ime obodo 'Ezza North' nke steeti
Ebonyi.'

Ha tulere usoro mpulite ochichi odinala nke ochie na nke ogbaraghury. Usoro Ochichi odinala
ogbaraohuru sitere n'aka ndi mbiarachiwa oge ha bidoro guzobewe ndi chiifu n'ala Ezaa nakwa n'Igbo
gbaa gburugburu. Q bu etu ahu ka o si malite ruo n'oge ndi steeti Ebonyi bidoro guzobewe ndi Ezeogo. E
gosiputakwara na onye izizi buryla Eze odinala n'Umuezeokoha kemgbe e bidoro kpowa ya 'Ezeogo' bu
Ezeogo Christopher Igboke Ewa larala mmug. N'oge o bidoro, e nweghi usoro doro anya kpomkwem e si
arigoro n'okwa abumeze Ezeogo tupu nakwa ka o nwuchara.

Aro Ndi Omee Nchocha

Site n'ihe nchoputa na mkpebi ndi omee nchocha merela n'elu elu, ha tunyere aro ndi a:

Ka ndi obodo Umuezeokoha, Ezaa nke kansul ime obodo 'Ezza North' nke steeti Ebonyi loghachi azu
n'ozuzuoke n'usoro ¢chichi odinala okpu ndi ochi mkpuruy e ji mara ha.

Ka ndi obodo Ezaa nakwazi ndi obodo ¢zo n'ala Igbo weputa, o burugodu ot ubochi ha ga-eji na-eme
mmemme odinala nke ndi ochichi obodo ga-ano n'isi ya. Nke a ga-eme ka ndi mmadu bido nwewe mmasi
n'ochichi odinala ha.

Ka onye 0z¢ ga-eme nchocha n'isiokwu a kaba ahu megodu ya na mpaghara ala Igbo ¢9zo ka e wee mara
ma ¢ bukwa ihe na-ada n'gzo igwe na-ada n'ozo icheku.

Mmechi

Ka ogbugba ajujuonu na Nseka Njiatule biara n'isi njedebe, ndi omee nchocha zipytara mkpebi ndi a:

Na ochichi odinala ochie ndi Ezaa nke Steeti Ebonyi bu ochichi ndi okenye. Nke a putara na o bu onye
mekarichara okenye n'ala Ezaa na-abu onye ndu ha.

Na usoro Qchichi Eze odinala ggbaraghury n'Ezaa abughi nsiripuru Eze odinala Ezaa kpomkwem. Na ¢
bu ndi ochichi mbiarachiwa guzobere Eze odinala ggbaraghury a iji wee mee ka anya ha na-eru n'ime
obodo di iche iche n'Ezaa.

Na usoro Eze odinala Ezaa nke Steeti Ebonyi gbara mkpi n'oge ugbu a: Eze odinala okpu (ochie) na Eze
odinala ggbaraghuru. N'agbanyeghi ka ogbaraghury si emetuta ihe ¢ bula n'uwa taata, ndi Eze odinala
okpu ka na-anwa oko ha ihu na oku Ezekuna gunyere ha n'aka anunahughi ha. Ebe usoro Eze odinala
ogbaraohuru bu ihe ndi ndorondoro ochichi keputara maka gdimma ha n'ichikwa ime ime obodo.

